
 Aðgengis- og samráðsnefnd í málefnum fatlaðs fólks 

Fyrirspurn fulltrúa Flokks fólksins um embætti aðgengisfulltrúa 
Á fundi mannréttinda- og ofbeldisvarnarráðs þann 11. maí s.l., var lögð fram að nýju 
meðfylgjandi fyrirspurn fulltrúa Flokks fólksins um embætti aðgengisfulltrúa, sbr. 7. lið 
fundargerðar mannréttinda- og ofbeldisvarnarráðs sama dag.  

Fyrirspurninni var vísað til meðferðar aðgengis- og samráðsnefndar. 

Virðingarfyllst, 
Elísabet Pétursdóttir 
Miðlæg stjórnsýsla 

Mannréttinda- og lýðræðisskrifstofa 

Hjálagt: Fyrirspurn 

Fundur mannréttinda- og ofbeldisvarnarráðs 27. apríl 2023: Fyrirspurn fulltrúa Flokks 
fólksins um embætti aðgengisfulltrúa: 

Flokkur fólksins óskar upplýsinga um hvort Reykjavíkurborg hyggist stofna embætti 
aðgengisfulltrúa eins og mörg smærri sveitarfélög hafa gert? Jafnframt er spurt hvort 
Reykjavíkurborg hafi nýtt sér fjárstyrk úr jöfnunarsjóði sveitarfélaga til úrbóta í 
aðgengismálum fyrir fatlað fólk. Ástæða fyrirspurnarinnar er átak sem samgöngu- og 
sveitarstjórnarráðherra, og félags- og barnamálaráðherra komu af stað árið 2021. Þetta var 
átak um úrbætur í aðgengismálum fyrir fatlað fólk í samvinnu við Öryrkjabandalag Íslands 
og sveitarfélög um land allt. Tilgangur átaksins var að fatlað fólk fengi aðgengi að 
samfélaginu til jafns við aðra. Samkvæmt framkvæmdaáætlun á Jöfnunarsjóður 
sveitarfélaga að veita fjárstyrki til úrbótaverkefna og á framlag sjóðsins að vera 50% á móti 
framlagi sveitarfélaga. Alls átti að veita 700 milljónum í úrbætur á aðgengismálum. Í 
samkomulaginu er einnig fjallað um nauðsyn þess að opinberir aðilar skipi aðgengisfulltrúa 
og að hlutverk þeirra verði að sjá til þess að gerðar séu úttektir á aðgengi, þ.e. á þjónustu 
og starfsemi viðkomandi aðila. Leiði úttekt í ljós að úrbóta sé þörf hlutist aðgengisfulltrúi til 
um að gerðar séu tímasettar áætlanir um úrbætur. Því spyr Flokkur fólksins hvort 
Reykjavíkurborg hafi nýtt sér þennan fjárstyrk og hvort ráðgert sé að stofna embætti 
aðgengisfulltrúa? MSS23040244 

  

 

 

 

 

 

 

 

 

 

 


